
ఈ ఉద్ధరణ ప్రొ . అనిల్ కుమార్ గారి సత్యోపనిషద్, సంపుటం 2, పేజీలు 242-248 నుండి తీసికొనబడినవి.

స్వామి! మాలో ఉన్న దైవత్వమును గుర్తించడం ఎలా?

భగవాన్: చూడండి, మీరు M.P.C (Mathematics, Physics, Chemistry), Bi.P.C (Biology,
Physics, Chemistry) వంటి రంగాలు ఎన్నుకుంటారు. అదే విధంగా మీలో దైవత్వాన్ని గుర్తించడానికి
మూడు అంశాలు కావాలి. అవి ఏంటి? భక్తి, జ్ఞా నం, వైరాగ్యం.

భక్తి లేకుంటే జ్ఞా నం లభించదు. జ్ఞా నం లేకుంటే వైరాగ్యం ఉండదు. జ్ఞా నమే వైరాగ్యానికి దారి తీస్తు ంది. పూవు
కొన్ని రోజుల తర్వాత పిందెగా మారుతుంది. ఇంకొన్ని రోజులకు పండు అవుతుంది. ఈ పరిణామం కాలం వల్ల
కలుగుతుంది. భక్తి జ్ఞా నంలోకి, అది వైరాగ్యంలోకి పరిణామం చెందుతుంది. ఈ వైరాగ్యం వల్ల మీలో దైవత్వం
సాక్షాత్కారం అవుతుంది. జీవితమనే చెట్టు నుండి ఆ పండు రాలుతుంది. జ్ఞా నం శరణాగతికి దారి తీస్తు ంది.

మీరు ఒకటి గుర్తు పెట్టు కోవాలి. జ్ఞా నం, జపం, యజ్ఞం ఇవన్నీ ముఖ్యం కాదు. ఈ జ్ఞా న యజ్ఞ యాగాది
క్రతువుల కంటే భగవంతునిపై మీకున్న ప్రేమ ముఖ్యం. భగవంతునిపై అమితమైన ప్రేమ ఉంటే అదే భక్తి.
జ్ఞా నం రెండు రకాలు. ఒకటి లౌకిక, భౌతిక జ్ఞా నం. రెండవది ఆధ్యాత్మిక, పారమార్థిక, దివ్యమైన జ్ఞా నం.
అద్వైతమైన ఆధ్యాత్మిక జ్ఞా నం సాధకునికి దైవత్వం అనుభవించడానికి ఉపయోగపడుతుంది.

స్వామి! పరమానందాన్ని పొ ందడం ఎలా?

భగవాన్: ఆధ్యాత్మిక మార్గంలో కూడా ఆందోళన అశాంతి కల వారు ఉండడం బాధాకరమైన విషయం.
ఆశ్రమంలో ఉంటున్నా శ్రమ పడుతుంటారు. పరిణామం చెందడానికి ఒక్క ఉపదేశం కూడా పాటించని ఇలాంటి
వారిని భక్తు లు అనడం సిగ్గు చేటు. భక్తు ని జీవితం నిర్మలంగా, నిశ్చలంగా, శాంతంగా ఉండి, ఆత్మజ్ఞా నం,
ఆత్మానుభావం గురించి పాటు పడాలి. మితిమీరిన కోరికలు, అర్థంలేని ఆందోళనలు, అర్హత లేని వాంఛలు,
ఇవన్నీ ఆధ్యాత్మిక మార్గా నికి అడ్డంకులు. అందువల్ల చాలా మంది పరమానందమును అనుభవించలేరు.

దేహాభిమానం ఉంటే ఇంకా కష్టం. పరమానంద ప్రా ప్తి కొరకు నాలుగు గుణాలు అత్యవసరం. శమదమములు,
తృప్తి , విచారణ, సత్సంగము. ఇవి ఉంటే భక్తు నికి పరమానందం ప్రా ప్తిస్తు ంది. ఈ అత్యంత విలువైన
దివ్యానందం అశాశ్వతమైన విలువలేని దేహములో ఎలా ఇమిడి ఉంది?

దేహంలో రెండు బకెట్లు నీరు, ఒక బకెటు సున్నం, నాలుగు రెండు అంగుళాల మేకులలో ఉండేంత ఇనుము,
ఆరు పెన్సిళ్ళలో ఉండేంత సీసము, తొమ్మిది వందల ఇరవై అగ్గిపుల్లల్లో ఉండేంత భాస్వరము, నాలుగు లక్స్
సబ్బుల్లో ఉండేంత కొవ్వు మానవ దేహంలో ఉంటాయి. ఇందులోనే ఆత్మ ఉంటుంది. ఆత్మవిచారణ చేసుకుంటే
పరమానందం లభిస్తు ంది.

స్వామి! నామస్మరణ, ధ్యానం, పూజ వంటి సాధనలు చేయమని చెప్తు ంటారు. కానీ వాటిలో ఒక్కటి కూడా
చేయలేక పో తున్నాము. చేయలేకపో తున్నామనే అసంతృప్తి , చేసిన కొంచానికి ఫలితం లభించడం లేదని
నిరాశ. ఇలా ఎందుకు జరుగుతుంది? దయ చేసి మార్గం చూపండి.

భగవాన్: మీరు భూమిని దున్ని, కలుపు తీసి, ఎరువు వేసి, నీరు పో యాలి కదా? భూమిని దున్నకుండా,
కలుపు తీయకుండా, నీరు పో యకుండా, ఎటువంటి మంచి విత్తనాలు చల్లినా ఏమి ప్రయోజనం? అలాగే
నాలుగు పురుషార్థా లు సాధించాలంటే నవవిధ భక్తి మార్గములలో ఒకటైనా పాటించాలి, లేకుంటే యోగంలో
అష్టా ంగ మార్గములు, పూజ, ఇటువంటి సాధనలు చాలా శ్రద్ధతో చేయాలి.

ప్రతి దైవ భక్తు నికి నాలుగు గుణాలు ముఖ్యం. మైత్రి అనేది మొదటిది.మీకంటే పైన ఉన్నవారితో స్నేహం చేస్తే
వారు మిమ్మల్ని అణగదొక్కడానికి ప్రయత్నిస్తా రు.మీ స్నేహితులు మీకంటే కింది స్థా యిలో ఉంటే మీరే వారిని
తక్కువగా చూస్తా రు. ఏ పరిస్థితులలోనూ స్నేహం కుదరదు. కనుక మైత్రి సమానమైన వారి మధ్య ఉండాలి.

కరుణ రెండవది. అందరిపై కరుణతో ఉండలేరు. కనుక నిరుపేదలు, కష్టా లలో ఉన్నవారు, రోగులు, చదువు
లేనివారు, తక్కువ స్థా యి వారిపై కరుణ చూపండి. అలా చేస్తే మీలో ఉన్న కరుణ క్రమక్రమంగా పెరుగుతుంది.

ముదితం మూడవది. మీకంటే బాగున్న వారిని చూసి అసూయ పడకూడదు. మీకంటే ఎక్కువ ఉన్నవారిని
చూసి బాధ పడకూడదు. వారు బాగున్నారని సంతోష పడాలి. ఇదే ముదితం.

ఇక నాల్గ వది ఉపేక్ష. ఉపేక్షకి వ్యతిరేకం ఆపేక్ష. ఆపేక్ష అంటే అభిమానం. ఉపేక్ష అంటే వైరాగ్యం.

చెడ్డవారిపై మంచి భావాలు పెంచుకోకూడదు. దుర్మార్గు లను, దుష్కృత్యములు చేసే వారికి సహాయం
చేయకూడదు. దుష్టు లు, దుర్బుద్ధి కలవారితో స్నేహం చేయరాదు. ఈ నాలుగు పురుషార్థా లతో మీ జీవిత
గమ్యం సాధించవచ్చు.

కనుక, మీ సమానులతో మైత్రి చేయండి. నిరుపేదలపై కరుణ చూపండి. ఇతరుల అభివృద్ధి చూసి ముదితం
అనుభవించండి. దుర్మార్గు ల నుండి దూరంగా ఉండండి. నిజానికి ఈ నాలుగిటిని పురుషార్థా లు అనవచ్చు.

వీటిని అభివృద్ధి చేసుకోవడానికి చిత్తశుద్ధి అవసరం. అన్ని జీవులలో ఉండే భగవంతుడు ఒక్కడే అని
తెలుసుకుంటే అదే చిత్తశుద్ధికి దారి తీస్తు ంది. మీ తామసిక, రాజసిక గుణములను శుద్ధి చేసి సాత్విక
గుణమును అభివృద్ధి చేసుకోవాలి.

రకరకాల నీరు ఉండే పాత్రలలో సూర్య చంద్రు ల ప్రతిబింబాలు సరిగ్గా కనబడవు. ఒక పాత్రలో మురికి నీళ్ళు
ఉంటే సూర్య చంద్రు ల ప్రతిబింబాలు సరిగ్గా కనబడవు. ఇది తామసిక గుణము వంటిది, నిత్యసత్యము నుండి
నిన్ను దూరం చేస్తు ంది. ఇంకొక పాత్రలో నీరు నిలకడగా ఉండక కదిలిపో తూ ఉండవచ్చు. అప్పుడు కూడా
సూర్యుని ప్రతిబింబం సరిగ్గా కనబడదు. ఇదే రాజసిక గుణము. కానీ నిర్మలంగా, నిశ్చలంగా ఉండే నీటి
పాత్రలో చక్కగా కనిపిస్తు ంది. ఇదే సాత్విక గుణము. అదే విధంగా, అందరిలోని ఆత్మ ఒకటే అయినా మీ
దేహము,మనసు, బుద్ధు లలో భేదాల వల్ల అందరూ ఒకే విధంగా అనుభవించలేరు.

ఈ సాత్విక భావమును, చిత్తశుద్ధిని సాధించి, ఆత్మానుభవం పొ ందడం ఎలా? తన తప్పులను గుర్తించి, ఎదుటి
వారిలో మంచిని మాత్రమే చూడగలిగితే చిత్తశుద్ధి పొ ందవచ్చు. మీలోని లోపాలను గుర్తించి సరిదిద్దు కోగలిగితే
ఎక్కడ ఉన్నా పరవాలేదు.

మీలో దోషాలు లేకుండా చూసుకోండి. భక్తి శ్రద్ధల కోసమే సాధన చేయాలి అనేది గుర్తు ంచుకోండి.
స్వప్రయోజనానికి చేసే సాధన వల్ల ఉపయోగం లేదు. ఆనందాన్ని, శాంతిని, తృప్తిని ఎన్నటికీ ఇవ్వలేదు.
సాధనను నిష్టగా చేయలేరు కూడా.

భక్తి శ్రద్ధలు లేకుంటే సాధన చేసి ప్రయోజనం లేదు. మైత్రి, కరుణ, ముదితం, ఉపేక్ష అనే గుణములు లేకుంటే
ఏమి సాధించలేరు. శాంతి, ఆనందం, ఆత్మతృప్తి లభించవు. కనుక ఆధ్యాత్మిక మార్గా నికి ఈ నాలుగు గుణాలు
కావాలి.

వచ్చే వారం దివ్యోపదేశంతో మళ్ళీ కలుద్దా ం. ధన్యవాదములు.

ఓం సాయి రామ్

